
ABSTRAK

Langkah Jabatan Zakat Negeri Kedah melaksanakan Pekeliling Arahan Wajib Kepada
Kakitangan Awam (PAW) yang berkhidmat di Negeri Kedah supaya menunaikan zakat
menerusi potongan gaji telah memberikan kesan yang amat positif terhadap peningkatan
kutipan zakat pendapatan di Negeri Kedah. Kejayaan ini telah membuka mata banyak
pihak bahawa kutipan zakat perlukan makanisme kutipan yang lebih serius dan tegas
bagi memastikan perkara ini menjadi agenda utama umat Islam. Justeru Kajian ini cuba
menyiasat apakah penerimaan majikan swasta terhadap potongan gaji zakat pendapatan
sekiranya pihak Jabatan Zakat Negeri Kedah ingin mewajibkan semua pekerja swasta di
Negeri Kedah menunaikan zakat pendapatan secara potongan gaji. Objektif utama
kajian ini adalah mengenalpasti sikap majikan swasta mengenai penguatkuasaan
pembayaran zakat pendapatan menerusi potongan gaji. Manakala objektif kedua adalah
mengenalpasti hubungan persepsi majikan terhadap penguatkuasaan pembayaran zakat
pendapatan dengan niat majikan melaksanakan PAW. Kajian ini adalah penting bagi
memastikan dakwah dan kutipan zakat pendapatan dapat dikembangkan dari masa ke
semasa. Kaedah soal selidik telah digunakan bagi tujuan kutipan data. Analisa
kebolehpercayaan, kesahihan dan regresi berganda ke atas data yang diperolehi
daripada responden yang terpilih melalui persampelan secara rawak mudah. Kajian ini
mendapati bahawa sikap majikan adalah positif terhadap bayaran zakat menerusi

potongan gaji. Manakala undang-undang dan penguatkuasaan adalah tidak signifikan.



ABSTRACT

Jabatan Zakat Negeri Kedah had implemented PAW to the government servants who are
served in Kedah require to pay zakah via salary deduction. It had given positive
implication towards an increase the collection on ‘zakat pendapatan’ in Kedah. The
achievement had been realized by many parties that the zakah collection need effective
mechanisms in order to ensure the said agendas to be main for seek of Ummah. The study
is trying to investigate the acceptable level among private employers on the PAW in case
JZNK would like to enforce to them via salary deduction by paying their zakah. Main
objective of the study is to identify the attitude among private employer on the
enforcement paying zakah via salary deduction. The seconds’ objective is to identify the
relationship on the perception among employer to enforce ‘zakat pendapatan’ towards
an intention to implement PAW. The study is important to ensure the dakwah and zakah
collection will be increased from time to time. The questionnaire used for the data
collection. The analysis on reliability, validity and regresion used on the data gain from
respondent through simple sampling. The findings of the study shown the attitude is
positively significant to the paying zakah via salary deduction. However, the zakah laws

and enforcement are not significant

BAB 1
PENGENALAN
1.1 Pendahuluan

Zakat merupakan rukun Islam yang ke 3 yang telah difardhukan oleh Allah S.W.T
pada bulan Syawal tahun kedua Hijrah (Wahbah al-Zuhaili, 1994). Kedudukan zakat

sebagai rukun Islam yang ketiga adalah amat jelas berdasarkan hadis di bawah :

Rasulullah S.A.W bersabda :

Akl g ) J gy Ihana (il g 41 W) AN W O Balgd ¢ Luad o Al "

" S Al pUsiud) Gl ma g lidaa  p gua g SIS £l g Bl

Yang bermaksud :

“ Islam dibina atas lima : Bersyahadah bahawa tiada Tuhan melainkan Allah dan
bahawa Muhammad Pesuruh Allah, mendirikan sembahyang, menunaikan zakat,
berpuasa pada bulan Ramadhan dan Haji ke Baitullah bagi sesiapa yang mampu

mengunjunginya ”’

( Hadis Muttafaq " alaih )

